
Yn dilyn tarfu ar addysg o ganlyniad i’r pandemig coronafeirws, gwelwyd 
effaith dirywiol ar sgiliau darllen a deall Cymraeg ymhlith disgyblion o fewn un 
ysgol yn Ne Cymru. Mae hyn yn nodweddiadol o sgiliau darllen a deall ar 
draws Cymru (Estyn, 2022). Nod yr astudiaeth oedd cymharu effaith 
ymyrraeth ddarllen gan ddefnyddio meddalwedd testun-i-leferydd (TTS) ag 
ymyrraeth draddodiadol (darllen o dan arweiniad yr athro) ar 10 o 
ddisgyblion Blwyddyn 6 a oedd yn tangyflawni. Defnyddiwyd grŵp triniaeth 
(TTS) a grŵp rheoli (darllen gan yr ymchwilydd), a mesurwyd cyrhaeddiad a 
blas ar ddarllen trwy gyfres o lyfrau darllen a deall ‘Ditectif Geiriau’ (Canolfan 
Peniarth, 2015) a holiaduron ar-lein. Dengys y canlyniadau fod rhai disgyblion 
yn perfformio’n well gyda TTS, er bod lefelau blas ar ddarllen yn amrywio. 
Gallai’r ymchwil hwn fod o fudd i addysgwyr Cymraeg, gan awgrymu potensial 
TTS fel offeryn cefnogol ar gyfer disgyblion sydd yn profi anawsterau darllen 
a deall.

1. Cyflwyniad

Mae pwyslais cynyddol ar ddefnyddio a magu sgiliau technoleg yn yr ystafell 
ddosbarth. Yn wir, mae technoleg digidol yn elfen hanfodol Cwricwlwm i Gymru. Er 
gwaethaf buddion technoleg o fewn yr ystafell ddosbarth (e.e. Ciampa, 2017) gall 
effeithio’n negyddol ar lythrenedd, yn enwedig ar ieithoedd leiafrifol megis y 
Gymraeg. Mewn ysgol gynradd cyfrwng Cymraeg, gwelwyd dirywiad mewn sgiliau 

darllen a hyder disgyblion wrth siarad Cymraeg, yn bennaf oherwydd sgil-effeithiau 
pandemig COVID-19 (Llywodraeth Cymru, 2023). Er gwaethaf yr heriau, arweiniodd 
y pandemig at arbrofi gydag thechnoleg, gan gynnwys defnyddio meddalwedd i 
gefnogi disgyblion ag Anghenion Dysgu Ychwanegol (ADY). Mae’r astudiaeth achos 
hon yn archwilio defnydd y feddalwedd testun-i-leferydd (TTS) i gefnogi darllen a 
deall yn y Gymraeg, yn dilyn canfyddiadau Estyn (2022) am effaith COVID-19 ar 
lythrennedd a’r awydd i wella sgiliau darllen plant trwy ddefnyddio technoleg.

2. Llenyddiaeth

Cynigia dechnoleg gynorthwyol (Assistive Technology, AT) lwybr i gefnogi 
annibyniaeth a chynhyrchiant unigolion ag anableddau ac anawsterau dysgu (BATA, 
2022). Cydnabyddir y manteision gan academyddion wrth gynorthwyo dysgwyr 
ADY i gyrraedd eu potensial (e.e., MacLachlan et al., 2018; Alsolami, 2022; 
Arslan-Ari a Başer, 2023), gyda thystiolaeth gan Estyn (2020) yn amlygu effaith 
gadarnhaol AT ar safonau a darpariaeth. 

Dengys dadansoddiad o ddogfennaeth Llywodraeth Cymru (LlC) (2015, 2021) 
ddiffyg ystyriaeth systematig o ddefnydd AT i gefnogi disgyblion ADY. Er bod y Cod 
ADY (LlC, 2021) yn amlygu egwyddorion allweddol, pwysleisia MacLachlan et al. 
(2018) yr angen am gydweithio traws-sector i sicrhau cefnogaeth ddilynol. Mae 
gweithio aml-asiantaethol yn heriol (Frederickson a Cline, 2015), gyda phwysau 
cyfredol ar sectorau addysg ac iechyd yn cyfyngu ar y gallu i ddarparu cefnogaeth 
unigol (BBC News, 2022, 2023). Amlygir diffyg hyder athrawon yng Nghymru o ran 
cwricwlwm digidol newydd, gan bwysleisio’r angen am ddatblygiad proffesiynol 
parhaus a chydweithio rhieni-athrawon (Carroll et al., 2023).

Mae gweithredu’r Cod ADY yn y Gymraeg yn cyflwyno heriau ychwanegol o ran 
argaeledd technolegau (Marshall, 2021; Prys et al., 2022; LlC, 2015). Mae Marshall 
(2021) yn tynnu sylw at anfantais yr iaith Gymraeg o ran technoleg adnabod 
lleferydd, gan arwain at siaradwyr dwyieithog i droi at Saesneg. Ychwanega hyn at 
faich ysgolion cyfrwng Cymraeg wrth weithio mewn system ddwyieithog gyda llai o 
adnoddau technolegol priodol.

Meddalwedd sy’n darllen testun yn uchel yw testun-i-leferydd (TTS) (Jones et al., 
2019). Mae prinder llenyddiaeth ar ddefnydd TTS yn y Gymraeg yn adleisio’r prinder 
cyffredinol adnoddau technolegol yn yr iaith (Marshall, 2021). Er bod datblygiadau 

wedi galluogi defnydd TTS yn y Gymraeg (e.e., WordTalk, Claroread, TextHelp), 
prin yw’r ymchwil sy’n asesu ei effaith yn benodol. Dengys ymchwil rhyngwladol 
bod TTS yn lleihau’r angen i ddadgodio, gan arwain at welliannau mewn darllen a 
deall (Bonifacci et al., 2021; Elkind et al., 1993; Lopresti et al., 2004; MacArthur 
et al., 2001; Wood et al., 2018). 

Cynigia’r fframwaith Ymateb-i-Ymyrraeth (Response-to-Intervention, RTI) ddull 
haenog o gefnogi dysgwyr (Lembke et al., 2010; Riley-Tillman et al., 2020) gyda 
thystiolaeth i gefnogi effeitholrwydd wrth wella cyrhaeddiad (Austin et al., 2017; 
Bengeny et al., 2017; Coyne et al., 2019). Er bod ymchwil yn dangos manteision 
ymyriadau cynnar (Bengeny et al., 2017; Al-Onizat, 2021), prin yw’r ymchwil ar 
ddefnydd RTI yng Nghymru. 

Mae cydberthynas gadarnhaol rhwng mwynhad darllen a chyrhaeddiad (Clark, 
2014; McGeown et al., 2015). Awgryma ymchwil McGeown et al. (2015) fod hyder 
ac agweddau tuag at ddarllen yn gallu dirywio gydag oedran. Dengys astudiaethau ar 
ddefnydd y Gymraeg ar-lein (Honeycutt a Cunliffe, 2010; Price a Tamburelli, 2016) 
fod y Gymraeg yn aml yn gysylltiedig â sefyllfaoedd ffurfiol, gan godi cwestiynau am 
ddarllen er pleser yn y Gymraeg. Nodir hefyd gwahaniaethau rhwng agweddau 
bechgyn a merched tuag at ddarllen (Boerma et al., 2016). Er bod ymchwil ar 
fwynhad mewn amgylcheddau dysgu digidol yn bodoli (Spring-Keller, 2010; McLaren 
et al., 2017; Hou et al., 2021), nid oes ymchwil ar gael yng nghyd-destun addysg 
cyfrwng Cymraeg.

3. Dulliau

Amlinellir yn yr adran hon fframwaith methodolegol yr astudiaeth achos hon. 
Manylir ar yr ystyriaethau moesegol, y weithdrefn samplu, y dulliau casglu a 
dadansoddi data a ddefnyddiwyd i archwilio mwynhad darllen disgyblion 
Blwyddyn 6. Lleolwyd yr astudiaeth mewn ysgol gynradd Gymraeg yn Ne Cymru. 

Moeseg

Cafwyd cymeradwyaeth foesegol (CSESPPGT-179) cyn cychwyn ar yr astudiaeth 
(BERA, 2024). Derbyniwyd caniatâd pennaeth yr ysgol i gynnal y gwaith ymchwil ac 
anfonwyd taflenni gwybodaeth a ffurflenni cydsynio at rieni/gwarcheidwaid y 

disgyblion dan sylw. Dosbarthwyd taflenni gwybodaeth ymysg y disgyblion ac 
eglurwyd amcanion a phwrpas yr astudiaeth iddynt ar lafar. Hysbyswyd cyfranogwyr 
o’u hawl i dynnu’n ôl. Sicrhawyd cyfrinachedd ac anhysbysrwydd trwy roi enwau 
ffug i’r disgyblion a chedwid data’r astudiaeth ar sytem ‘One Drive’ diogel y 
brifysgol. Roedd yr ymchwilydd hefyd yn athro ar y dosbarth. 

Gweithdrefn Samplu a Disgrifiad

Defnyddiwyd samplu pwrpasol o 10 disgybl Blwyddyn 6 (6 gwryw, 4 benyw) a 
nodwyd fel rhai sy’n tangyflawni yn ôl eu sgorau ar y prawf darllen All Wales Reading 

Test (AWRT, 2020). Roeddent i gyd yn dod o gefndiroedd uniaith Saesneg neu 
ddwyieithog, gyda hanner (n=5) ag un rhiant a oedd yn siarad Cymraeg. Rhoddwyd 
sylw i les y disgyblion, gan ddarparu ymyriadau cefnogol a deunyddiau priodol. 
Cynhaliwyd y gweithgareddau yn ystod sesiynau canu ar brynhawn dydd Llun. 
Anogwyd y cyfranogwyr i roi barn ‘onest’, ac nad oedd angen ystyried plesio’r athro 
(Banegas a Villacañas de Castro, 2015). Gweler trosolwg o’r cyfranogwyr yn nhabl 
1. Y grŵp rheoli ydy’r disgyblion hynny wnaeth ddarllen gyda’r athro’n gyntaf tra 
bod y grŵp triniaeth yn nodi’r disgyblion hynny wnaeth dderbyn TTS yn gyntaf.

Tabl 1: Trosolwg o’r cyfranogwyr

Enw Grŵp Rhyw Oedran 
Chronolegol 
(Cyn yr 
ymyrraeth) 

Oedran 
Darllen 
(Sgôr crai)

Sgôr 
Di-eiriol

Rhieni sy’n 
siarad 
Cymraeg

Anwen Rheoli Merch 10.05 8.11 (22) 89 Neb 

Lowri Rheoli Merch 10.09 <7.11 (5) 86 Mam

Gethin Rheoli Bachgen 10.10 <7.11 (6) 100 Tad

Dafydd Rheoli Bachgen 11.00 <7.11 (2) 88 Neb

Elan Rheoli Merch 11.04 9.05 (29) 82 Tad

Bleddyn Triniaeth Bachgen 10.10 9.02 (25) 90 Neb

Llŷr Triniaeth Bachgen 10.08 8.11 (22) 92 Mam

Efa-Mai Triniaeth Merch 10.07 <7.11 (11) 92 Neb

Iwerydd Triniaeth Merch 10.08 8.05 (17) 110 Tad

Jac Triniaeth Bachgen 10.11 8.08 (21) 97 Neb 

Cytunodd cyfranogwyr i gymryd rhan yn yr ymyrraeth fel ffordd o gefnogi’u 
darllen a deall yn y Gymraeg trwy ymyrraeth grŵp, gyda’r athro yn darllen y testun 
neu drwy ddefnydio’r feddalwedd TTS (Read&Write) ar gyfrifiadur. Rhoddwyd 
ystyriaeth i fodel syml o ddarllen (SVR) gyda’r ymchwilydd yn grwpio’r cyfranogwyr 
yn ôl y model fel y addaswyd gan (Catts et al., 2006). Dengys tabl 2 farn yr 
ymchwilydd fel athro o sut y gallai grwpio’r cyfranogwyr yn ôl y model SVR. 

Mae tabl 2 yn cadarnhau’r angen am ymyrraeth darllen yn y Gymraeg i gefnogi 
darllen a deall ar gyfer y cyfranogwyr a nodwyd, fodd bynnag barn yr athro yn unig 
oedd hwn ar sail asesiadau mewnol. Roedd pob plentyn yn yr astudiaeth wedi 
derbyn ymyrraeth RTI i gefnogi darllen a deall eisoes. Hefyd, roedd pedwar plentyn 
wedi derbyn asesiad pellach ar gyfer dyslecsia (GL Assessment) ar ddyfais a oedd yn 
eu categoreiddio fel y canlynol:

Adnabod Geiriau

Gwael Da
G

w
ae

l
D

a

D
ea

ll 
la

ith

Gethin (Rheoli) B

Elan (Rheoli) B

Dafydd (Rheoli) E

Efa-Mai (Triniaeth)

Lowri (Rheoli)

Llŷr (Triniaeth) A

Anwen (Rheoli)

Jac (Triniaeth)

Bleddyn (Triniaeth)

Iwerydd (Triniaeth)

Tabl 2: Addasiad o ‘Model Syml o ddarllen’(SVR) (Gough and Tunmer, 1986)

Tabl 3: Disgrifiadau dyslecsia (GL Assessment, 2022)

Letter Code Description 

A No signs of dyslexia 

B Few signs of dyslexia 

C Mild dyslexia 

D Moderate dyslexia 

E Severe dyslexia 

Casglu a Dadansoddi Data

Casglwyd data trwy ddulliau cymysg (Creswell and Clark, 2017). Defnyddiwyd 
dyluniad cwasi-arbrofol gyda grŵp triniaeth (TTS, n=5) a grŵp rheoli (darllen dan 
arweiniad athro, n=5). Gweinyddwyd y ddwy ymyrraeth i’r ddau grŵp dros chwe 
wythnos yn ddilynol gan fesur lefelau darllen cyn ac ar ôl yr ymyrraeth. Cwblhaodd 
y grŵp triniaeth dasgau ar Chromebooks gyda meddalwedd Read&Write (TTS) am 
y chwe wythnos. Yn ystod yr un cyfnod, darllenodd yr ymchwilydd i’r grŵp rheoli. 
Cynhaliwyd y sesiynau mewn ystafell dawel. Gweithiodd yr athro dosbarth gyda’r 
ddau grŵp. Aseswyd lefelau darllen gan ddefnyddio’r gyfres darllen a deall, ‘Ditectif 
Geiriau’ (Canolfan Peniarth, 2015) (ffurfiau papur ac ar-lein). Casglwyd sgoriau 
cyfanswm a data atebion yn ystod y sesiynau.

Defnyddiwyd holiaduron ar-lein i fesur mwynhad a lles disgyblion wrth ddarllen. 
Defnyddiwyd graddfa likert 5 pwynt a graddfa analog darluniadol ar ôl pob sesiwn 
(nifer y sesiynau=6) (gweler Atodiad 1). 

Dadansoddwyd data ansoddol trwy ddadansoddiad thematig Braun a Clarke 
(2022) a dadansoddwyd data meintiol gan ddefnyddio ystadegau disgrifiadol 
(cymedr, gwyriad safonol) a siartiau bar canran wedi’u pentyrru (South et al., 2022). 
Cymharwyd y grwpiau gan ddefnyddio profion t samplau annibynnol a phâr. 
Trionglwyd y data i sicrhau dilysrwydd.

4. Canfyddiadau a thrafodaeth

Wrth ddadansoddi’r data ansoddol gan ddefnyddio dull Braun a Clarke (2022), 
amlygwyd y themâu canlynol; cyrhaeddiad, mwynhad, a’r cydberthynas rhyngddynt. 
Cyflwynir data ar gyfer pob cwestiwn, ynghyd â gwerthusiad beirniadol yn cyfeirio 
at lenyddiaeth bresennol. 

Cyrhaeddiad

Roedd y cwestiwn cyntaf yn archwilio a oedd gan TTS yn fwy effeithiol wrth wella 
cyrhaeddiad darllen a deall yn y Gymraeg nag ymyrraeth draddodiadol. Cymharwyd 
data meintiol cyn ac ar ôl y prawf dros gyfnod o chwe mis. Gwelwyd cynnydd yn 

lefelau darllen pob disgybl yn y grwp gyda rhai disgyblion yn y ddau grŵp wedi 
gwneud cynnydd o chwe mis neu fwy (gweler tabl 4). 

Mae Tabl 5 isod yn nodi cyrhaeddiad wythnosol disgyblion gyda’r data yn awgrymu 
ymateb gwell gan ddisgyblion i’r ymyrraeth TTS. Defnyddiwyd data cyfres amser 
fylchog (ITS) i liniaru bygythiadau i ddilysrwydd. Dengys tabl 5 ganran atebion cywir 
disgyblion i gwestiynau ‘Ditectif Geiriau’ dros chwe wythnos. Nid oedd tuedd glir i 
ddangos bod un ymyrraeth yn fwy effeithiol na’r llall ar ruglder darllen.

Roedd nifer y cwestiynau yn wahanol rhwng y grwpiau h.y. roedd llai o gwestiynau 
i’r plant a oedd yn defnyddio meddalwedd TTS. Dangosodd ffigur 1 ganlyniadau 
tebyg rhwng y grwpiau dros amser, gyda’r grŵp triniaeth yn perfformio’n well yn 
wythnosau 2 a 6. Gellir tybio bod hyn oherwydd natur y cwestiynau digidol. 

Casglwyd data dros 12 wythnos i ganiatáu i’r ddau grŵp brofi’r ddwy ymyrraeth. 
Dengys ffigur 2 berfformiad gwell y grŵp rheoli wrth ddarllen gyda’r athro yn y 
chwe wythnos cyntaf. Gwelwyd berfformiad gwell y grŵp triniaeth ar y cyfrifiadur 
yn gynnar yn yr ymyrraeth a gwelliant wrth ddarllen gyda’r athro yn ddiweddarach. 

Tabl 4: Canlyniadau rhagbrawf ac ôl-brawf profion darllen Cymraeg

Enw Grŵp Rhyw Oedran 

Chronolegol 

(Cyn yr 

ymyrraeth) 

Oedran 

Darllen 

Hydref 2022 

(Sgôr crai) 

Oedran 

Chronolegol 

(wedi’r 

ymyrraeth) 

Oedran 

Darllen Haf 

2023

(Sgôr crai) 

Gwahaniaeth 

Oedran 

Darllen 

(Hydref 2022 

– Haf 2023) 

Anwen Rheoli Merch 10.05 8.11 (22) 10.11 9.02 (25) +0.03

Lowri Rheoli Merch 10.09 <7.11 (5) 11.03 8.08 (18) +0.09

Gethin Rheoli Bachgen 10.10 <7.11 (6) 11.04 8.08 (19) +0.09

Dafydd Rheoli Bachgen 11.00 <7.11 (2) 11.06 8.02 (15) +0.03

Elan Rheoli Merch 11.04 9.05 (29) 11.11 12.05 (44) +3.00

Bleddyn Triniaeth Bachgen 10.10 9.02 (25) 11.04 10.05 (35) +1.02

Llŷr Triniaeth Bachgen 10.08 8.11 (22) 11.01 8.08 (19) -0.03

Efa-Mai Triniaeth Merch 10.07 <7.11 (11) 11.00 8.11 (22) +1.00

Iwerydd Triniaeth Merch 10.05 8.05 (17) 10.11 8.08 (19) +0.03

Jac Triniaeth Bachgen 10.11 8.08(21) 11.05 9.02 (24) +0.06

Tabl 5: Cyrhaeddiad cyfranogwyr yn ystod chwe wythnos cyntaf yr ymyrraeth

Enw Grŵp Rhyw Wythnos 1 Wythnos 2 Wythnos 3 Wythnos 4 Wythnos 5 Wythnos 6

Anwen Rheoli Merch 66.67% 66.67% 50.00% 70.00% 57.14%

Lowri Rheoli Merch 91.67% 30.00% 83.33% 100.00% 50.00% 85.71%

Gethin Rheoli Bachgen 83.33% 30.00% 66.67% 64.29% 60.00% 42.86%

Dafydd Rheoli Bachgen 91.67% 30.00% 41.67% 42.86% 60.00% 71.43%

Elan Rheoli Merch 91.67% 80.00% 91.67% 85.71% 100.00%

Cymder 0.85 0.43 0.70 0.69 0.68 0.64

Bleddyn Triniaeth Bachgen 87.50% 100.00% 100.00% 100.00% 66.67% 100.00%

Llŷr Triniaeth Bachgen 75.00% 66.67% 33.33% 100.00% 100.00%

Efa-Mai Triniaeth Merch 75.00% 66.67% 33.33% 66.67% 33.33% 33.33%

Iwerydd Triniaeth Merch 100.00% 100.00% 100.00% 66.67% 100.00%

Jac Triniaeth Bachgen 66.67% 66.67% 66.67%

Cymder 0.84 0.83 0.75 0.67 0.67 0.83

Ffigur 1: Cyrhaeddiad y ddau grŵp yn ystod y chwe wythnos cyntaf

Cyrhaeddiad Darllen
Rheoli Triniaeth

1.00

0.75

0.50

0.25

0.00
Wythnos 1

0.85 0.84

0.43

0.83

0.7
0.75

0.69 0.67 0.68 0.67
0.64

0.83

Wythnos 2 Wythnos 3 Wythnos 4 Wythnos 5 Wythnos 6

Grŵp Rheoli
Dim TTS TTS

1.00

0.75

0.50

0.25

0.00

0.85

0.57

0.43
0.38

0.7
0.73

0.69

0.42

0.68

0.44

0.64

0.8

Grŵp Triniaeth
TTS Dim TTS

1.00

0.75

0.50

0.25

0.00
Wythnos 1/7

0.84

0.64

0.83

0.29

0.75
0.81

0.67

0.75

0.67

0.75

0.83 0.83

Wythnos 2/8 Wythnos 3/9 Wythnos 4/10 Wythnos 5/11 Wythnos 6/12

Wythnos 1/7 Wythnos 2/8 Wythnos 3/9 Wythnos 4/10 Wythnos 5/11 Wythnos 6/12

Ffigur 2: Cyrhaeddiad y grŵp rheoli a’r grŵp triniaeth gyda  

TTS a heb TTS (hynny yw, darllen gyda’r athro yn unig).

Sylwodd yr ymchwilydd gynnydd yn hyder rhai disgyblion grŵp ar draws y ddau 
grŵp.

Dengys ffigur 3 wahaniaethau rhwng sgoriau cymedrig y ddau grŵp dros amser, ond 
tuedd debyg mewn rhai wythnosau. Gellid dweud bod hyn o ganlyniad i wyliau’r 
Pasg lle nad oedd disgyblion yn ymarfer darllen yn y Gymraeg. 

Cymharwyd y ddwy ymyrraeth gan ddefnyddio profion t cysylltiedig (tabl 6). 
Roedd gwerth P ar gyfer y grŵp rheoli yn ddi-nod, ond yn arwyddocaol ar gyfer y 
grŵp triniaeth, gan awgrymu effaith gadarnhaol TTS ar gyrhaeddiad y grŵp 
triniaeth, er bod maint y sampl yn fach.

Ffigur 3: Gwahaniaeth sgoriau cymedrig y ddau grŵp dros amser yr ymyraethau. 

Tabl 6: Canlyniadau profion t cysylltiedig

Grŵp Rheoli Triniaeth

Math o ymyrraeth TTS Dim TTS TTS Dim TTS

Cymedr 0.5567 0.6650 0.7650 0.5567

GS 0.1749 0.1358 0.0804 0.1749

GSC 0.0714 0.0554 0.0328 0.0714

N 6 6 6 6

Mwynhad

Yn ail, archwiliwyd a oedd TTS yn cefnogi blas ar ddarllen. Atebodd disgyblion 
holiadur ar raddfa Likert ar ôl pob sesiwn (ffigur 4). Dangosodd y data fwynhad 
cynyddol dros amser yn y ddau grŵp, hyd yn oed pan newidiodd y math o 
ymyrraeth. Gallai ffactorau fel hyder cynyddol a pherthynas well â’r ymchwilydd fod 
wedi cyfrannu at hyn. Roedd diddordeb mewn testunau anifeiliaid yn effeithio ar 
fwynhad rhai disgyblion. Nid oedd y data’n cadarnhau bod TTS yn cefnogi blas ar 
ddarllen, ond awgrymodd newid mewn mwynhad dros amser.

Aseswyd arferion darllen ar ddechrau a diwedd yr astudiaeth. Roedd disgyblion yn 
mwynhau darllen yn Saesneg yn fwy na Chymraeg, heb fawr o newid dros amser ar 
gyfer y Gymraeg. Dirywiodd ymagweddau tuag at ddarllen yn Saesneg. Cymharwyd 
mwynhad merched a bechgyn, gan ddangos lefel uwch o fwynhad ymhlith bechgyn, yn 
groes i ymchwil blaenorol (Boerma et al., 2016). Dangosodd holiaduron arferion 
darllen wahaniaethau rhwng y ddau ryw. Mae’r canfyddiad bod disgyblion yn ffafrio 
darllen yn Saesneg yn hytrach na Chymraeg yn cyd-fynd â chanfyddiadau Estyn (2022).

Ffigur 5: Map gwres sy’n dangos mwynhad a chyrhaeddiad fel canran

Ffigur 6: Map gwres sydd yn dangos mwynhad a lefel canfyddedig o her

Cyrhaeddiad a Mwynhad

Archwiliodd y cydberthynas rhwng cyrhaeddiad a mwynhad (ffigur 5). Nid oedd y 
data’n dangos cysylltiad clir rhwng y ddau ffactor. Dengys ffigur 6 nad oedd llawer o 
wahaniaeth rhwng hwylustod dilyn y tasgau rhwng y ddwy ymyrraeth. Mae’r data’n 
awgrymu nad yw TTS o reidrwydd yn haws i’w ddilyn na darllen gyda’r athro. Mae 
angen data pellach i ddeall y cydberthynas posibl.

AB04 Sean Howe.indd   50AB04 Sean Howe.indd   50 13/04/26   7:09 PM13/04/26   7:09 PM



Archwilio’r defnydd o dechnoleg testun-i-leferydd i gefnogi darllen a deall yn y Gymraeg 

Sean Howe    51

Trafodaeth

Dengys canlyniadau’r astudiaeth berfformiad gwell y grŵp triniaeth gyda TTS, ond 
perfformiad gwell y grŵp rheoli wrth ddarllen gyda’r athro. Mae’r canfyddiad hwn 
yn rhannol gyson â llenyddiaeth sy’n awgrymu buddiannau TTS i ddysgwyr ag 
anawsterau darllen (Wood et al., 2018; Silvestri et al., 2021), ond yn groes i 
ganfyddiad Silvestri et al. (2021) am effeithiolrwydd TTS ar gyfer dyslecsia. 
Perfformiodd y pedwar disgybl â nodweddion dyslecsia yn well gyda’r athro. Gallai 
darllen gyda’r athro fod wedi cyfrannau at well canolbwyntio.

Awgryma’r canlyniadau botensial i TTS gefnogi rhai disgyblion, er bod 
perfformiad gwell gyda’r athro i eraill. Mae’r astudiaeth yn cyd-fynd â honiadau am 
fanteision technolegau cynorthwyol i ddysgwyr ADY (MacLachlan et al., 2018; 
Alsolami, 2022; Arslan-Ari a Başer, 2023). Mae angen i ysgolion gynllunio’n ofalus ar 
gyfer defnyddio technoleg (EEF, 2023). Roedd effaith wirioneddol TTS yn anodd ei 
mesur gan fod y ddau grŵp wedi derbyn y ddwy ymyrraeth. Mae ffactorau hanes ac 
aeddfedu yn effeithio ar ddilysrwydd data cyn ac ar ôl prawf (Cohen et al., 2018; 
Meltzoff a Cooper, 2018).

Dengys y canfyddiadau fwynhad anghyson wrth ddefnyddio TTS a darllen 
gyda’r athro. Gallai hyder cynyddol effeithio ar yr angen am TTS. Gwelwyd 
gwahaniaeth bach mewn mwynhad rhwng merched a bechgyn, yn groes i 
ymchwil blaenorol. Roedd mwynhad darllen yn Saesneg yn uwch na 
Chymraeg, yn cyd-fynd â chanfyddiadau Estyn (2022). Mae’r gwahaniaeth hwn 
yn bwysig ar gyfer cynaliadwyedd y Gymraeg (Marshall, 2021; Price a 
Tamburelli, 2016).

Nid oedd cydberthynas clir rhwng cyrhaeddiad a mwynhad, yn groes i waith 
Goergiou et al. (2018), ond yn debyg i Karl et al. (2011). Awgryma’r data nad oes 
rhaid mwynhau er mwyn llwyddo. Mae angen ymchwil pellach i archwilio’r 
cydberthynas rhwng y ddwy iaith.

Prif nod yr astudiaeth oedd archwilio sut y gall TTS gefnogi darllen yn y Gymraeg, 
fel darpariaeth ddysgu ychwanegol. Gwelwyd lefelau uwch o annibyniaeth erbyn 
diwedd yr ymyrraeth. Gallai ymyrraeth gynnar gyda disgyblion iau fod yn fwy 
effeithiol (Bengey et al., 2017). Fodd bynnag, rhaid cydnabod cyfyngiadau’r 
astudiaeth oherwydd maint bach y sampl a diffyg asesiad ffurfiol SVR.

5. Casgliad

Mae’r astudiaeth hon yn archwilio defnydd TTS i gefnogi darllen Cymraeg, gan 
ddatgelu ei botensial i rai dysgwyr er bod canlyniadau cyrhaeddiad yn amrywio 
rhwng TTS a darllen dan arweiniad athro. Amlygwyd agweddau negyddol tuag at 
ddarllen Cymraeg o’i gymharu â Saesneg. Nid oedd cydberthynas glir rhwng 
mwynhad a chyrhaeddiad. Mae’r canfyddiadau’n cyfrannu gwybodaeth newydd am 
effeithiolrwydd TTS mewn cyd-destun Cymraeg, yn codi cwestiynau pwysig am 
agweddau at ddarllen iaith leiafrifol ac yn awgrymu llwybrau ar gyfer ymchwil a 
darpariaeth addysgol yn y dyfodol.

Atodiad 1: Holiadur Mwynhad Cyfranogwyr

